
తాలాంకనందినీపరిణయము








		
జడలుం బిగియొదలుం గల

బెడిదఁపుభూత మయి పయిఁ గభీలున దూకెన్.

	చ.	
కనుఁగవ విస్ఫులింగములు గ్రక్కుచు శూలము కేల ద్రిప్పుచుం

గినుకను నోట నెత్తు రొలకింపుచు కోఱలు గీటుచు న్మహా

ధ్వనుల భయావహంబుగ నదల్చుచుఁ బై నొకభూతమై చివా

ల్నను బడిదూకిన ట్లయిన లక్ష్మణుఁ డార్చుచు భీతచిత్తుఁడై.

	తే.	
మేన తలగుడ్డ మొలగుడ్డ మాని పుడమిఁ

బడుచు గిజగిజ కొండొకతడవుఁ బొరలి

లేచి వడఁకుచు చేతులు జాచి నిఖిల

బంధుతతి జూడ నిట్లనె భయముతోడ.

	చ.	
పొలతియె గాదుగాదు పెనుభూతమే గాని మదీయమృత్యువై

దలఁపడు టింత గానక హితప్రతతింబలె గుంపుగుంపులై

పలుమఱు చుట్టుముట్టి నను బాధలు బెట్టఁగ నేల నయ్యయో

నెలకొని మేన బ్రాణములు నిల్చిన జాలిక పోవనీయరే!

	తే.	
చెలిమె నీరు ద్రావి చెట్లాకు దుంపలు

మెక్కు మౌనిమాట నిక్క మనుచు

నమ్మి పెండ్లిజేయ నాతండ్రి సమకట్టె

నిచట నాదుప్రాణ మేగవలసి.

	చ.	
అని శుభవేది డిగ్గి జను లందఱు త న్వెరగంది జూడ స

య్యన నొకగుంపులోఁ బడి దిగంబరుఁడై వడిఁ బాఱ వెంటనే

దనుజుఁడు భూతమౌచు వెనుదౌలుక నార్వఁగ భీతమానసం

బున దలిదండ్రులన్ హితుల భోరున బిల్చుచు కంపితాంగుఁడై.



	 160





	చ.	
అసురుఁడు భీతభూతభయదాకృతి నీగతి వెంటనంటఁగా

దిసమొల గంతులేయుచును దీనత కొందఱికాళ్ళవ్రేళ్ళ మా

